
					આ પાનાનું પ્રુફરીડિંગ થઈ ગયું છે



રાવણ-વિભીષણકેરી ભોમ, લક્ષ્મી મેં લીધી લૂટી;

પ્રેમદા સહિત પરિવાર, કહાઢ્યાં લંકાથી ફૂટી;

પોઠી પંચાણું કોટ, ઝવેરખાનું જે જાણ્યું;

એકેડેઅશ્વ ને રિદ્ધ, અલખત સર્વે ઘેર આણ્યું;

સજ્જન દીધા એના શૂળીએ, જમલોકને તે જઇ મળ્યા;

મૂરખ મન વિચાર કર, પ્રથમ રામ તેને ફળ્યા.  ૨૧૯

અંગદ-લોભીને શી લાજ, નિર્લજને શી નરનારી;

પાપીને શું પુણ્ય, અધર્મિને શો ધર્મધારી;

વ્યભિચારી શો વિવેક, શી ભગિની શી માતા;

ચડાળતણું શું ચિત્ત, કાં પિતા કાં ભ્રાતા;

લોભી લંપટ નીચ નર, કુળમાં અંગારા અતિ;

સકળ સજ્જન સહારવા, મોટા અવતર્યા મહીપતિ. ૨૨૦

રાવણ-લંકાની લીલા લહર, મૂર્ખ ત્યાં તું નહિ માયર;

કનકકીરમય કોટ, શોભિત તે પેઠે સાયર;

વરુણ વાયુ કુબેર, અધિક ભેટો તે આપે;

દિવાકર દશ દિક્પાળ, વચન મારું થીર થાપે;

છંનુ કોટિના છત્રપતિ, કિંકર કર જોડી રહે;

રિદ્ધિ સમૃદ્ધિ રાવણતણી, લંગુર જાતે તે શુંલહે.  ૨૨૧

અંગદ-સાત લાખ સીન્તેર, પુત્ર તારા છે પ્રૌઢા;

ઈંદ્રજિત કુંભકરણ, જુગ જાણીતા જોડા;

બાણું ક્રોડ બળવંત, શોભિતા સામદ સાથી;

છંનુ કોટિના છત્રપતિ, ભારે ભૂમિપતિ ભાથી;

એ સર્વેને સંઘારવા, પાપે કુંભ ભારે ભાર્યો;

હૃદે વિચાર રે રાવના, કાળ રૂપે તું અવતર્યો. ૨૨૨



ઝૂલણા છંદ.

રા-આબલાં ઓઢવા ઉબરાં વીણતાં, લાવિયો વાનરાં વેર લેવા!

માંકડા રાંકડા રીંછડાં પીંછડાં, સિદ્ધ જાણી કરે એહ સેવા!

હુકતાં કુદતાં ઢુંકતા ફુદતાં, જિતવા આવિયા જોધ જેવા!

નરપતિ છત્રપતિ ઈંદ્રપતિ પાસથી, સીતને પામશો તર્ત તેવા! ૨૨૩

